muka aepan

DBKL merampas barangan milik peniaga w&ga asing di Jalan Haji Taib, Chow Kit.

DBKL beri amaran
kepada peniaga supaya
sentiasa patuh terhadap
syarat lesen ditetapkan

Oleh MOHD AZLIM ZAINURY
KUALA LUMPUR

ewan Bandaraya Kuala
Lumpur (DBKL) tidak akan
memberi muka apabila terus
‘membersihkan’ dan mem-
basmi ancaman peniaga warga
asing sekitar ibu negara.
Selepas Jalan Silang

ovA

dan Masjid India, pihak
berkuasa itu kemudian @OD:A‘ perniagaan bazar pakaian
menyerbu Jalan Haji Taib K terpakai dan barangan am

dan sekitar Chow Kit yang
menjadi lokasi tumpuan
peniaga dan penjaja warga

asing khususnya dari Bangladesh
serta Indonesia.

DBKL dalam satu kenyataan'me-
maklumkan, serbuan membabitkan
131 pegawai dan anggota penguat
kuasa bermula jam 9 malam dan ber-
akhir pada jam 1 pagi pada Ahad
tertumpu kepada pemeriksaan akti-
viti perniagaan.

Operasi turut terarah terhadap
penjaja ubatan seks, makanan,
minuman dan pakaian terpakai mem-
babitkan pekerja, pembantu dan pe-
ngendali warga asing dari dua nega-
ra berkenaan.

Menurut DBKL, lebih 200 aktiviti

... serta aksesori yang ber-
“="  operasi di sepanjang Jalan
Haji Taib dipetiksa.

“Hasilnya, tindakan sita dan pin-
dah barangan dikenakan terhadap 12
pemilik aktiviti atau tapak lot per-
niagaan yang gagal mempamerkan
lesen dan dikendalikan warga asing
tanpa kebenaran, membabitkan sem-
bilan peniaga barangan terpakai, dua
peniaga makanan dan minuman ser-
ta satu penjaja ubatan seks.

“Tindakan penguatkuasaan ope-
rasi khas dijalankan menerusi per-
untukan undang-undang di bawah
Akta Kerajaan Tempatan 1976 dan
Undang-Undang Kecil (UUK)
Pelesenan Penjaja (WPKL) 2016,”
kata kenyataan itu.

Barangan dan peralatan disita untuk tindakan lanjut.

Dalam pada itu, DBKL mengingat-
kan semua pemegang lesen per-
niagaan untuk memastikan mereka
beroperasi mengikut syarat tercatat
dalam lesen perniagaan seperti masa,
lokasi tempat dan mendapatkan ke-
benaran pihak berkuasa bagi melantik
mana-mana pembantu premis atau
gerai mengendalikan perniagaan. .

“Tindakan penguatkuasaan lebih
tegas akan dilakukan sekiranya masih
terdapat warga tempatan selaku pe-
milik aktiviti perniagaan yang meng-
gajikan atau membenarkan warga
asing beroperasi termasuk pembatal-
an lesen perniagaan,” tambahnya.

Semua barangan dan peralatan
disita dipindahkan ke Setor Sitaan
DBKL Jalan Lombong Taman Miharja
Cheras untuk rekod penyimpanan se-
mentara dan proses dokumentasi.




